
Per trutgs e pitgognas dals 23-09-2011


Proposta da Adalbert Caminada


Val Frisal



Durada: 			ca. 4 ½ uras
Differenza d’autezza:		ca. 750 meters 




Ruta:

Partenza  a Breil sin 1290 m.s.m. Suandar l’ual da  “Flem” en direcziun da  Chischarolas. Suenter ca. 45 minutas suand’ins a sanester encunter Alp Nova e vinavant en la Val Frisal sin 1885 m.s.m.
Curt avant che cuntanscher la planira da la Val Frisal recumond’ jau da far ina pausa e giudair la bellezza Val, ina planira da ca. 3 km lunghezza. Dretg e sanester sa auzan ils culms e serran giu la Val. Qua han’ ins il sentiment che quella gronda planira è stgaffida mo per ils viandants che tschertgan il ruaus. Ina spassegiada tras la planira è da recumandar. Ins turna enavos da vart sanestra giu encunter Alp Rubi Sut. Adina puspè mirar enavos sin l’ual “Flem” che fa ina pulit gronda ramur fin ch’el arriva giu en la planira enturn l’alp Rubi Sut. Da dis da chalira sent’ins era che quai ual pompus fa frestg al viandant.
Turnar enavos a Breil. Tranter Breil e Chischarolas datti pliras plazzas bain endrizzadas e fuainas per grillar e far picnic. 

La varianta pli lunga è sur Alp Tschegn Dado, ca. 200 m dapli autezza, e bain in’ura pli ditg da viandar. Ina interessanta varianta per contemplar la gronda part da la Surselva ensi ed engiu, e visavi salidan ils culms da Sursaissa.

